
На Гарадоччыне адзначылі 
80-я ўгодкі Уладзіміра 
Караткевіча ва ўстановах 
адукацыі і культуры. 

На працягу тыдня ў шко-
лах, бібліятэках Гарадоччы-
ны прайшлі мерапрыемствы 
прысвечаныя 80-годдзю славу-
тага беларускага пісьменніка 
Уладзіміра Караткевіча. 
Менавіта на яго творах «Дзікае 
паляванне караля Стаха», «Чор-
ны замак Альшанскі», «Зямля 
пад белымі крыламі» і іншых 
у 70-80-я гады мінулага ста-

годдзя абуджалася цікавасць 
беларусаў да сваёй культуры і 
гісторыі.

Для існуючага рэжыму ча-
сам атрымліваецца, што до-
бры пісьменнік той, хто ўжо 
адыйшоў у свет лепшы і не 
выказаў крытычных заўваг пра 
існуючыя парадкі. Так сучасная 
ўлада ставілася да  сумлен-
ня нацыі – Васіля Быкава, так 
працягвае ставіцца да класікаў 
беларускай літаратуры Ніла 
Гілевіча, Рыгора Барадуліна, Ге-
надзя Бураўкіна.

Уладзіміру Сямёнавічу Ка-
раткевчу «пашанцавала», што 
ён адыйшоў у лепшы свет да 
часу перабудовы, да часу абран-
ня першага прэзідэнта. Таму ён 
зараз прысутнічае ў школьных 
праграмах у адрозненні ад 
іншых жывых класікаў белару-
скай літаратуры, а яго гадавіна 
нараджэння шырока адзнача-
ецца ў Воршы і на Віцебшчыне.

Рупліўцы роднага сло-
ва арганізавалі для вучняў 
і чытачоў выставы твораў 
класіка, конкурсы чытальнікаў 
вершаў, напісанне рэфератаў і 
сачыненняў, прагляд фільмаў 
па творах Караткевіча, выставы 
малюнкаў, паэтычныя чытанні і 

іншыя мерапрыемствы, прыс-
вечаныя творчасці нашага сла-
вутага земляка.

Гарадоцкая арганізацыя ГА 
«Таварыства беларускай мовы 
імя Ф. Скарыны» паклапацілася 
аб падарунках для лепшых 
аматараў роднага слова са 
школ Гарадка. Арганізатарам 
мерапрыемстваў  для іх 
ўзнагароды  лепшых вучняў 
былі перададзены сучасныя 
выданні твораў У. Караткевіча, 
В. Быкава, Я. Брыля, а таксама 
апошняе выданне славутых 
паэм К. Вераніцына «Тарас на 
Парнасе», «Два д’яблы».

Л. Антонаў.

Аб’явА
•	 Каб	 атрымліваць	 кож-

ны	 нумар	 газеты	 «Гасцінец»	
паведаміце	 рэдакцыі	 аб	 гэ-
тым	 –	 зрабіце	 бесплатную	
падпіску.	 Калі	 ўжо	 не	 жадаеце	
атрымліваць	выданне,	то	па-
тэлефануйце	у	рэдакцыю.

•	 Рэдакцыя	 “Гасцінец”	
змяшчае	бясплатныя	абвесткі	
чытачоў	 выдання.	 Дзеля	 раз-
мяшчэння	абвесткі	патэлефа-
нуйце	ў	рэдакцыю.

•	 Калі	 парушаны	 вашы	
правы	 спажыўца,	 працаўніка,	
то	 даем	 эфектыўныя	 пара-
ды	па	абароне	права	 і	 пошуку	
бясплатных	 юрыстаў.	 Звяр-
тайцеся	 на	 адрас:	 Гарадок,	
вул.	 Галіцкага	 д.16	 кв.2	 ў	 кож-
ны	 аўторак	 і	 чацвер	 з	 16	 да	
18,	 або	 на	 тэлефоны	 газеты	
«Гасцінец».

•	 Жадаючыя	 атрымаць	
у	карыстанне	беларускія	кнігі,	
часопісы	 або	 іх	 набыць	 звяр-
тайцеся	 на	 адрас:	 Гарадок,	
вул.	 Галіцкага	 д.16	 кв.2	 ў	 кож-
ны	 аўторак	 і	 чацвер	 з	 16	 да	
18,	 або	 на	 тэлефоны	 газеты	
«Гасцінец»

•	 Рэдакцыя	 запрашае	
да	 супрацоўніцтва	 неабыяка-
вых	 грамадзян.	 Вашы	 навіны,	
паведамленні	–	нашая	падзяка.	
Словам,	сувенірам.

Інфармацыйная культурна-грамадская газета Гарадоччыны 
Цытата нумара:

Я сваю дзяржаву за 
цывілізаваным светам не 
павяду.

Аляксандр 
Лукашэнка, 1996 г.

Ня бойся!

У 2012 годзе ў Гарадку адбу-
дуцца абласныя “Дажынкі”, якія 
распачаліся ў гэтым годзе з Ра-
сон.

Пасля шматгадовых 
рэспубліканскіх “Дажынак” 
улады Віцебшчыны вырашылі 
праводзіць штогод абласныя 
святы працаўнікоў аграпрамыс-
ловага комплексу. Гарадку да-
ручана сустрэць гасцей з усёй 
Віцебшчыны ў 2012 годзе.

Пры пэўнай занядбанасці куль-
турнай інфраструктуры райцэн-
тра мясцовай уладзе трэба вы-
рашыць шматлікія пытанні дзеля 
таго, каб наблізіцца  хаця б да 
ўзроўня невялікіх Расон. Фактыч-
на сыходзячую пяцілетку ўлады 
Гарадоччыны праспалі ў “шапку”, 
калі не вырашылі шмат пытанняў 
па стварэнню спартыўна-
турыстычнай інфраструктуры, а 
таксама пакінулі ў занядбаным 
стане Гарадоцкі Дом культуры з 
недабудаваным танцзалам.

На 2011-2015 гады мясцо-
выя ўлады без абмяркавання 
з грамадствам зацвердзілі для 
рэалізацыі 99 мерапрыемстваў 
у розных накірунках развіцця 
Гарадоччыны. А каб адпавядаць 
сучасным падыходам для плана-
вання назвалі яго стратэгічнай 
праграмай развіцця Гарадоч-
чыны на чарговую пяцігодку. 
Атрыманая стратэгічная прагра-
ма з’яўляецца квазі-стратэгіяй у 

сучасным разуменні. Бо ва ўсіх 
еўрапейскіх краінах Стратэгіі 
развіцця распрацоўваюцца з 
самым шырокім удзелам гра-
мадства, бізнеса і ўладаў, якія 
імкнуцца надаць Стратэгіі грамад-
скае гучанне.

Зразумела, што ў стратэгічнай 
праграме шмат мерапрыемстваў, 
якія праводзяцца і ў іншых раё-
нах вобласці. Гарадоцкія ўлады 
лічаць, што падарункам для га-
радчан стане не толькі капітальны 
рамонт Дома культуры з яго 
мадэрнізацыяй, але і будаўніцтва 
лыжаролернай трасы ў Варабьё-
вых гарах. У планах таксама вы-
рашэнне кватэрнага пытання. 
Таго пытання, якое ніяк не маглі 
вырашыць камуністы за увесь 
час свайго кіравання. Плануецца 
будаўніцтва васьмі 40-кватэрных 
дамоў і адпаведна стварэнне ганд-
лёвага цэнтра райспажыўсаюза 
па вул. Камсамольскай у новай 
забудове. 

Ня вырашаным застаецца пы-
танне з будаўніцтвам басейна, 
якога ў Гарадку чакаюць не адзін 
дзесятак гадоў. Сітуацыя дайш-
ла да камічнага стану, бо ўжо 
ў гарадскіх пасёлках вобласці 
з’яўляюцца басейны, а Гарадоцкі 
райвыканкам ніяк не здольны 
вырашыць гэта пытанне. І гэта 
пры тым, што ў райцэнтры два ко-
леджы. Тут сказваецца млявасць 
папярэдняга кіраўніцтва, калі Га-

радоччына не трапіла ў абласную 
праграму развіцця фізкультуры і 
спорту, зацверджаную ў мінулым 
годзе.

Непасрэдна ж падрыхтоўка 
да дажынак пачалася з масавай 
ліквідацыі таполяў у Гарадку. 
Дрэвы, якія шчэ маглі б даваць 
кісларод з дзесятак гадоў, маса-
ва пачалі выразаць на вуліцах 
Гарадка. Камунальшчыкі вы-
разаюць дрэвы ва ўзросце да 
45 гадоў ад Баграмяна да Гага-
рына. Па экалагічных нормах 
замест зрэзаных дрэў у горадзе 
павінны быць высаджана такая 
ж колькасць дрэў. Колькі ж гэта 

будзе каштаваць для захавання 
экалагічнага стану райцэнтра 
афіцыйныя улады не паведамля-
юць. Вядома, што ўся стратэгічная 
праграма развіцця Гарадоччыны 
на пяцігодку будзе каштаваць 260 
млрд. рублёў. Як пры гэтым наш 
край абыдзецца без датацый за-
стаецца вялікай таямніцай. Між 
тым, старшыня аблвыканкама 
паставіў такую задачу для выра-
шэння да 2013 года перад усімі 
раёнамі вобласці.

Л. Гаравы.
На здымку: спілаваныя таполі 

па вул. Гагарына.

ВЫБАРЫ 2010 

П А РА д  к А н д Ы д АтА ў
Сёлетняя выбарчая кампанія вылуча-

ецца  з усіх папярэдніх наяўнасцю 10 
кандыдатаў. Такая вялікая колькасць 

кандыдатаў паўстала з “ласкі” кіраўніка краіны. 
Спачатку  наш аднойчы абраны кіраўнік 
прапанаваў грамадзянам падпісвацца за 
ўсіх кандыдатаў і ўлады ўпершыню не хапалі 
зборшчыкаў подпісаў, дазволіўшы ладзіць 
пікеты ў шматлюдных месцах. Потым Цэнтрвы-
баркам дазволіў тэрытарыяльным камісіям 
праявіць “лаяльнасць” да праверкі падпісных 
лістоў амаль у паловы прэтэндэнтаў. У выніку 
такой “лібералізацыі” на старт агітацыйнай 
кампаніі выйшла дзесятка кандыдатаў.

На працягу двух тыдняў на радыё і тэле-
бачанню неабыякавыя грамадзяне маюць 
магчымасць пачуць прамовы кандыдатаў. 
Кожны кандыдат у меру падрыхтаванасці і 
магчымасцяў сваёй каманды выкажа сваё 
бачанне развіцця краіны. На прыканцы двух 
тыдняў адбудуцца дэбаты кандыдатаў, якія  іх 
жадаюць. Цэнтрвыбаркам загадзя прыняў па-
станову, што у дэбатах могуць удзельнічаць 
давераныя асобы кандыдатаў. Гэта значыць 

адно, што дзеючы кіраўнік краіны ў гэтых 
дэюатах удзельнічаць не будзе. Ды і свой час 
на радыё і тэлебачанні ён не выкарыстоўвае. 
У гэтым няма ніякай патрэбы. За яго і так агітуе 
ўся вертыкаль улады ды і на тэлебачанні ён 
галоўны “герой” ужо другі дзесятак гадоў.

Уладам пад час гэтай кампаніі давялося 
пайсці на “ахвяраванні” – лагодней аднесціся 
да збору подпісаў, даць большы час на высту-
пы, пашырыць колькасць месцаў правядзення  
агітацыйных мерапрыемстваў. Але ў галоўным 
пазіцыя засталася непахіснай – пісаць пра-
таколы павінны толькі надзейныя камісія, 
якімі кіруюць правераныя асобы. Асобы , якія 
даказалі сваю лаяльнасць пад час папярэдніх 
кампаній. Лаяльнасць у напісанні выніковых 
лічбаў па ўказанню вертыкальных чыноўнікаў. 
І калі ў суседніх краінах паўсюдна ў камісіях 
ёсць прадстаўнікі апазіцыйных кандыдатаў, то 
на Беларусі  такіх прадстаўнікоў толькі 0,25% 
з ліку грамадзян, якія проста прадстаўляюць 
грамадскія арганізацыі без асаблівага досьве-
ду  працы ў камісіях. Рэжым, як чорт ладана, 
баіцца прадстаўніцтва ў камісіях прадстаўнікоў 

ад кандыдатаў, якія маглі б палічыць па 
сапраўднаму галасы. Баіцца, бо тады прыйшоў 
бы канец імітацыі. Баіцца, бо тады адбыліся б  
выбары з падлікам галасоў выбаршчыкаў.

Кандыдаты ж ад апазіцыі агітуюць па роз-
наму. Адны ў асноўным самастойна вызна-
чаюць змест сваіх прамоў. Гэта адчуваецца 
ў прамовах Алеся Міхалевіча, Яраслава Ра-
манчука, Зміцера Вуса, Віктара Цярэшчанкі, 
Міколы Статкевіча. Другія агітуюць за пазіцыю 
сваіх партыйных структур. Так будуюць 
свае прамовы Віталь Рымашэўскі з БХД, Ры-
гор Кастусёў з БНФ. Трэцція карыстаюцца 
паслугамі спічрайтэраў і імкнуцца тэатраль-
на прадставіць сваю прамову. Гэта вылучала 
прамовы Андрэя Саннікава і Уладзімера Ня-
кляева. А апошні кандыдат з боку назірае за 
памкненнямі альтэрнатыўных кандыдатаў.

Аляксандр Лукашэнка  чакае часу  Усебела-
рускага сходу, каб праз усе афіцыйныя СМІ вы-
карыстаць напоўніцу магчымасці афіцыйнай 
прапаганды. Дзеля таго, каб выбарцы 
падзабылі пра кандыдатаў утвораны двух-
тыднёвы перапынак да пачатку датэрміновага 

Падрыхтоўка  распачалася з ліквідацыі таполяў
у сувязі з праблемай размяш-

чэння газеты “Гасцінец” на партале 
http://haradok.belarda.org/  наша 
газета стала будзе размяшчацца на 
партале http://kamunikat.org/ , дзе 
зацікаўленыя грамадзяне могуць 
яе спампаваць са старонкі: http://
kamunikat.org/hasciniec.html, што 
у каталагу “Пэрыёдыка” для да-
лейшага выкарыстання 

“ГАСЦІнЕЦ” 
у ІнтэРнэЦЕ

галасавання. Дзеля таго, каб у выбарцаў 
разбягаліся вочы, было зарэгістравана дзе-
вяць альтэрнатыўных кандыдатаў. Дзеля таго, 
каб магчыма  было заявіць аб лібералізацыі 
кампаніі, зверху “папраўляюць” памылкі 
правінцыйнай міліцыі і судоў. Так у Віцебску 
асуджаны на пяць сутак за байкот кампаніі 
Барыс Хамайда быў выпушчаны з пастарунка 
ўжо на наступны дзень па хадайніцтву аблас-
ной пракуратуры.

Але парад кандыдатаў не зменіць сутнасці 
арганізаванай імітацыі. Дэмакратычныя вы-
бары на Беларусі былі апошні раз толькі 
ў 1994 годзе. Зараз жа адбудзецца па ўсім 
папярэднім прыкметам чарговая імітацыя. 
Гэта імітацыя, трэба прызнаць, праходзіць 
у больш ліберальных умовах, чым усе 
папярэднія кампаніі.

Па ўсіх прыкметах, сацыялагічных апытан-
нях павінен быць другі тур выбараў, калі б га-
ласы лічылі па сапраўднаму. І толькі рэакцыя 
народа на вынікі гэтай кампаніі пакажа, што 
будзе пасля 19 снежня. Ва ўладзе ж адбываюц-
ца пэўныя змены, бо трэба шукаць падтрымку 
і на Захадзе. І арганізаваны парад кандыдатаў 
частковае сведчанне таму

Леанід Гаравы.

Рэйдавая брыгада Гарадоцкага філіяла 
«Энергазбыта» выяўляе шматлікія факты не-
законнага спажывання электраэнергіі на Га-
радоччыне. 

На працягу дзесяці месяцаў 2010 года 
супрацоўнікі кантраляючай арганізацыі 
склалі 61 акт аб парушэнні Правіл спажыван-
ня электраэнергіі. Найбольшая колькасць 
парушальнікаў спажывання электраэнергіі 
выяўляецца ў сельскай мясцовасці. Неда-
брасумленныя спажыўцы выкарыстоўваюць 
як стары метад «жучок», так і больш сучас-
ныя метады спынення працы лічыльніка 
электраэнергіі. А самыя «хітрыя» наогул 
імкнуцца спажываць электраэнегрію без вы-
карыстання лічыльніка – падключаюцца не-
пасрэдна  да электралініі шляхам накідвання 
на лінію свайго дроту, які потым непасрэдна 

сілкуе  ўсе крыніцы электраэнергіі у доме.
Але раней ці пазней рэйдавая брыгада 

выяўляе такіх парушальнікаў заканадаўства 
і тады налічваюцца штрафныя санкцыі на 
сотні тысяч рублёў. Адной з савмых вялікіх 
сум штрафаў на Гарадоччыне з’яўляецца 
сума амаль у 2 млн. 600 тысяч рублёў, якую 
давядзецца выплаціць грамадзяніну А. 
Перасыпкіну з Гарадка за самавольнае далу-
чэнне да электралініі.

Наогул, страты  энергетыкаў ад 
парушальнікаў заканадаўства склалі 169578 
кВт  на суму больш 28 мільёнаў рублёў. За 
дзесяць месяцаў 2010 года з парушальнікаў 
ужо зыскана каля 22 млн. рублёў, што скла-
дае  двзе трэці ад нанесенай шкоды дзяржа-
ве.

Л. Антонаў.

АПярАджАльны рост коштАў нА ПрАдукты ў ГАрАдку 
Пры пастаянным росце 

заробкаў па краіне рост коштаў 
на прадукты харчаванне мае 
яшчэ большыя тэмпы росту. 
Прапануем параўнальную 
табліцу  коштаў на прадукты ў 
трох крамах Гарадка. 

Дзеля выканання абяцанняў 
па дасягненню сярэднемесяч-
ных заробкаў у 500 даляраў 
беларускія улады ў 2010 годзе 
прынялі прымусовыя меры для 
росту заробкаў, якія не адпавя-
даюць росту прадукцыйнасці 
працы. Калі ў 2009 годзе сярэдні 
заробак па краіне вырас з 919 
тысяч руб. у студзені да  1093 
тыс. руб. у снежні, то ўжо ў 2010 
годзе ўлады задалі іншыя тэм-
пы росту заробкаў: з 1000 тыс. 
руб. ў студзені да 1305 тыс. руб. 
ужо ў верасні.

Але зусім іншымі тэмпамі 
растуць кошты на розныя та-
вары і ў першую чаргу на 
прадукты харчавання. У 2007 
годзе ў лістападзе месяцы мы 
прыводзілі лічбы коштаў на пра-

дукты ў трох крамах Гарадка.  
Тады сярэдні заробак па краіне 
па Белстату быў 736 тыс. рублёў 
і яго рост па верасень 2010 году 
склаў 177%, дасягнуўшы 1305 
тыс. руб.. З ніжэй прыведзенай 
табліцы бачна, што рост коштаў 

на асноўныя прадукты харча-
вання вышэй, чым рост заробкаў 
па краіне. А гэта значыць, што 
пры друкаванні заробкаў жыц-
цёвы ўзровень насельніцтва не 
паляпшаецца, а пагаршаецца. І 
асаблівай «радасці» ад большых 

заробкаў нашы грамад-
зяне не маюць, бо гэту 
«радасць» з’ядае апя-
раджальны рост коштаў 
на прадукты харчаван-
ня. Толькі вось аматарам 
«зялёнага» змію магчы-
ма радавацца з гэтай 
сітуацыі, бо рост коштаў 
на гарэлку амаль самы 
нізкі з усіх аналізуемых 
прадуктаў. Выходзіць, 
што «чарка» танная, а 
«шкварка» значна дара-
жэйшая.

Дарэчы кошты на 
прадукты на Беларусі 
значна вышэйныя, чым 
у суседняй Польшчы. У 
сярэднім на 30-40% і гэта 
пры тым, што заробкі ў 

Польшчы ў 3-4 разы вы-
шэйшыя, чым у нас. Усё гэта вынік 
платы за тое, што наш правадыр 
Беларусь за цывілізаваным све-
там не вядзе.

Л. Антонаў.

нАшА БІБлІятэкА

Прадукцыя гарадоцкіх прадпрыемстваў не з’яўляецца сярод пераможцаў беларускіх 
конкурсаў якасці. 

кРАдзяжЫ элЕктРАэнЕРГІІ ПРАЦяГВАюЦЦА

Ак удоВІч ВАлянЦІн: 
код АдС у тнАСЦІ: 
АСноВЫ БЕлАРуСкАй 
мЕнтАльнАСЦІ 
– мЕнСк, 2007 Г., 
лоГВІнАў – 216 СтАР.

Кніга беларускага філёзафа, якая 
паўстала з лекцыяў у Беларускім 
Калегіюме аб беларускай мэнтальнасьці. 
Пасьля віхураў 20 стагодзьдзя, напры-
канцы Беларусь стала незалежнай. 
Аднак усе мары і надзеі беларуска-
га адраджэньня пачатку дзевяностых 
гадоў мінулага стагодзьдзя апынуліся 
марнымі аўтар прапнуе свае адказы на 
пытаньне чаму так сталася. Чаму дэма-
кратычныя і незалежніцкія памкненьні 
не былі ўспрынятыя большасьцю бела-
рускага грамадзтва? Чаму зьнішчаецца 
мова і культура беларусаў на гэтыя ды 
іншыя пытаньне адказ знойдзеце ў гэтым 
выданьні. Аўтар у пачатках паўстаньня 
беларускай нацыі шукае тыя ключавыя 
моманты, што паўплывалі на фармавань-
не беларускай мэнтальнасьці ў сучасным 
выглядзе. Аўтарскія адказы на пытаньні 
беларускай мэнтальнасьці не прэтэнду-
юць на ісьціну апошняй інстанцыі, але 
даюць глебу да разважаньняў і дыскусіі 
наконт беларускай нацыі. 

Для чытання кнігу магчыма замовіць у 
рэдакцыі нашага  выдання.

Л. Антонаў.

Актывіст Руху «За свабоду!» 
Леанід Гаравы звярнуўся да 
старшыні Гарадоцкага райвыкан-
кама з прапановай распрацоўкі і 
ажыццяўлення Праграмы развіц-
ця лыжнага спорту на Гарадоччы-
не на 2011-2015 гады.

Актывіст дэмакратычнага руху ў 
звароце да старшыні Гарадоцкага 
райвыканкама Васіля Муранкова 
прапанаваў праект «Канцэпцыі 
праграммы развіцця лыжнага 
спорту на Гарадоччыне на 2011-
2015 гады».

Сваю пазіцыю Леанід Гаравы 
абгрунтоўвае тым, што Гарадоч-
чына мае шматгадовыя традыцыі 
ў развіцці лыжнага спорту і 
з’яўляецца адным з цэнтраў лыж-
нага спорту ў краіне. Канкурэнцыя 
на рынку турыстычных паслугаў 
патрабуе адэкватных дзеянняў 
па стварэнню адпаведнага іміджа 
для Гарадоцкага раёна, які мог бы 
стаць брэндавай перавагай для 
рэгіёна. Адной  брэндавай пера-
вагай Гарадоччыны з’яўляецца 
яе лыжны патэнцыял, які здоль-
ны даць значны прыток турыстаў 
на Гарадоччыну, а найперш у 
Вараб’ёвы горы.

Дзеля стварэння брэндавай 
перавагі актывіст прапануе «Кан-
цэпцыю праграммы развіцця 
лыжнага спорту на Гарадоччыне 

на 2011-2015 гады». Дадзеная 
Канцэпцыя з’яўляецца праек-
там дзеянняў, якія неабходна 
ажыццявіць  для стварэння  брэн-
да Гарадоччыны, як паўночнай 
сталіцы лыжнага спорту на 
Беларусі.

У звароце Леанід Гаравы заяўляе 
аб тым, што асабіста гатоў прыняць 
удзел у распрацоўцы адпавед-
най Праграмы развіцця лыжнага 
спорту на Гарадоччыне на 2011-
2015 гады, а таксама аказваць 
садзейнічанне яе ажыццяўленню. 
Зразумела, што трэба развіваць 
і іншыя зімовыя віды спорту: 
біятлон, хакей, двубор’е і г.д. і 
адпаведна магчыма прымаць 
Праграму развіцця зімовых відаў 
спорту Гарадоччыны.

Дэмакратычны актывіст спадзя-
ецца, што Гарадоцкі райвыканкам 
разумее каштоўнасць дадзенай 
брэндзінгавай пазіцыі Гарадоч-
чыны «Гарадоччына – паўночная 
сталіца лыжнага спорту» для 
развіцця турыстычнага патэнцы-
ялу нашага раёна.

Леанід Гаравы адзначае, што 
рэалізацыя Праграммы развіцця 
лыжнага спорту на Гарадоччы-
не мусіць дасягнуць наступных 
мэтаў:

1. Масавае захапленне лыжным 
спортам жыхароў Гарадоччыны 

праз удзел у спаборніцтвах «Гара-
доцкая лыжня – 2010» і г.д.;

2. Папулярызацыя лыжных спа-
борніцтваў сярод розных груп 
насельніцтва Гарадоччыны;

3. Стварэнне неабходнай матэ-
рыяльнай базы для развіцця лыж-
нага спорту.

Для дасягнення дадзеных мэтаў 
Праграмы развіцця лыжнага 
спорту на Гарадоччыне прапа-
нуецца ажыццявіць цэлы шэраг 
мерапрыемстваў:

• арганізацыя сістэмы лыж-
ных спаборніцтваў «Гарадоцкая 
лыжня» праз сістэму адкрытых 
спаборніцтваў прадпрыемстваў, 
арганізацый Гарадоччыны  з нака-
пляльных бонусаў для аматараў 
лыжнага спорту у розных узрасто-
вых групах, якая будзе ахопліваць 
увесь зімовы снегавы перыяд.

• распрацоўка рэгламента спа-
борніцтваў «Гарадоцкая лыжня» 
(магчымасць удзелу ў іх усіх жа-
даючых аматараў; стварэнні адпа-
веднай атрыбутыкі спаборніцтваў 
– кубкі, вымпелы, рэкламная пра-
дукцыя, фонд пераможцаў і г.д);

• правядзенне адкрытых спа-
борніцтваў па лыжных гонках 
для такіх калектываў, як Гарадоц-
кая птушкафабрыка; Гарадоцкі 
агратэхнічны коледж; Гарадоцкі 
прафесійны коледж; СШ №1; 

СШ№2, сельскія саветы, ГРУП ЖКГ 
«Гарадок» і г.д.;

• арганізацыя эфектыўнай 
дзейнасці Цэнтра алімпійскай 
падрыхтоўкі па зімовых відах 
спорту «Раўбічы»;

• будаўніцтва біятлоннага ста-
дыёна ў Вараб’ёвых гарах;

• будаўніцтва асвятляльнай 
лыжнай трасы ва ўрочышчы 
Вараб’ёвы горы;

• забеспячэнне магчымасці ства-
рэння лыжнай трасы са штучным 
снегам;

• стварэнне матэрыяльнай базы 
для скачкоў з трампліна;

• арганізацыя гандля лыжным 
інвентаром у вядучых крамах Га-
радка;

• стварэнне базы праката лыж-
нага інвентара для насельніцтва ;

Праект Канцэпцыі ўтрымлівае 
25 прапаноў па развіццю лыжнага 
спорту на Гарадоччыне. Цяпер ад 
старшыні Гарадоцкага райвыкан-
кама Васіля Муранкова залежыць 
далейшы лёс дадзенага праекта. 
Па далейшаму развіццю падзей 
будзе бачна наколькі сёняшнія 
ўлады Беларусі гатовы разгля-
даць рэальныя прапановы сваіх 
апанентаў накіраваныя на па-
вышэнне канкурэнтаздольнасці 
рэгіёна.

Л. Антонаў.

зРАБІЦь ПАўночнАй СтАлІЦАй лЫжнАГА СПоРту

Завяршаецца 2010 год, які на Беларусі 
абвясцілі годам якасці. Накіраванасць на 
якасную прадукцыю ў краіне стымуліруецца 
правядзеннем розных конкурсаў сярод 
прадпрыемстваў, як вобласці, так і ўсёй краіны. 
Адпаведныя конкурсы вось ужо на працягу  
амаль дзесяці гадоў праводзіць, як Віцебскі 
аблвыканкам, так Савет Міністраў Рэспублікі 
Беларусь. У гэтых конкурсах удзельнічаюць 
тыя прадпрыемствы, якія маюць прадукцыю 
канкурэнтаздольную на спажывецкім рынку. 
У гэтым годзе лаурэатамі конкурса «Лепшыя 
тавары Рэспублікі Беларусь 2010»  стала пра-
дукцыя 24 прадпрыемстваў Віцебшчыны па 
39 найменнях тавараў.

Але сярод сёлетніх лаурэатаў 
рэспубліканскага конкурса няма ніводнага 
віда тавара з Гарадоччыны. На жаль няма 
нашых тавараў і сярод лаурэатаў конкурсу, 
які праводзіць Віцебскі аблвыканкам з 2000 
года. За гэты час 41 прадпрыемств авобласці 
стала лаурэатам прэміі якасці Віцебскага 
аблвыканкама, а 21 з іх падцвердзіла сваё 
лаурэатства. Сярод пераможцаў конкурсу 
прапрыемствы Віцебска, Полацка, Нава-
полацка, Воршы, арганізацыі Глыбоцкага, 
Пастаўскага, Браслаўскага, Верхнедзвінскага 

і іншых раёнаў.  Толькі вось з Гарадоччыны за 
10 гадоў не трапіла ў спіс лаурэатаў ніводнае 
прадпрыемства.

Прычыны адсутнасці пераможцаў паляга-
юць у культуры працы, якая склалася сярод 
кіраўніцтва прадпрыемстваў нашага раёна. 
Толькі Гарадоцкага птушкафабрыка працуе 
над брэндам сваёй прадукцыі і прасоўвае яго 
на спажывецкім рынку. Брэнд «Мара гурма-
на» пазнавальны сярод тавараў Віцебшчыны. 
Але маркетынгавыя службы прадпрыемства 
не прыклалі намаганняў, каб прадукцыя 
птушкафабрыкі атрымала  знак якасці на ад-
паведных абласным і рэспубліканскім кон-
курсах. На карысць жа гэтай службы магчыма 
адзначыць лаурэатства на расійскіх конкур-
сах, у якіх прымаюць удзел прадпрыемства 
«Белптушкапрама» на працягу апошніх 
гадоў.

А вось калі тавары гарадоцкіх 
прадпрыемстваў стануць лаурэатамі 
конкурсаў якасці на Беларусі магчыма тольк 
здагадвацца, бо за Гарадоцкай птушкафабры-
кай не праглядаюцца іншыя прадпрыемствы 
Гарадоччыны, якія сістэмна і мэтанакіравана 
працуюць над брэндам сваёй прадукцыі.

Л. Гаравы.

нямА ВЫтВоРЦАў якАСнЫх тАВАРАў?

у ЦэнтРЫ ўВАГІ

жЫВІ як ГАСПАдАР

зАтРЫмАнА ПАРтЫя “мАкСІмкІ”
На памежжы з Расіяй ў г.п. Езярышча 

затрымана чарговая партыя атруты – 
спіртаўтрымліваючай вадкасці.

На памежжы з Расіяй ў г.п. Езярышча 
затрымана чарговая партыя атруты – 
спіртаўтрымліваючай вадкасці.

Супрацоўнікі Гарадоцкага РАУС затрымалі 
19 лістапада ў 10.30 аўтамашыну «Фальсваген-
Трапнасрцёр», на якой перавозілася 120 
літраў спіртаўтрымліваючай вадкасці, якую ў 

народзе называюць «максімка» або «кірюша». 
Гэту атруту на тэрыторыю Беларусі імкнуўся 
ўвезці непрацуючы дваццацівасьмігадовы 
жыхар г. Светлагорска. На дадзеную вад-
касць у жыхара Светлагорска не было 
ніякіх адпаведных дакументаў. У выніку за-
трымання на парушальніка Дыкрэта №11 
быў складзены адміністратыўны пратакол, 
а спіртаўтрымліваючая вадкасць коштам 1 
200 тысяч рублёў канфіскавана.

Прапануем чытачам тэзы выступаў кандыдатаў у прэзідэнты Рэспублікі Беларусь паводле “Радыё Свабода”

• Абіралі прэзыдэнта — абралі цара, які 
клапоціцца толькі пра сваіх сыноў

• Улада абараняе толькі сябе і чыноўнікаў. 
Карупцыя дасягнула 100%. 

• Сытуацыя з цэнамі на харчаваньне пера-
сягнкла ўсе межы. Цэны вырасьлі, і рост пра-
цягваецца…

• Ахова здароўя — даўно не бесплатная.
• Сёньняшняя ўлада ставіцца да народа, як 

да быдла.
• Выбараў няма.
• Беларусь — у лідэрах па самагубствах.
• Дапамога на дзяцей — падобная на 

зьдзек. 
• Колькасьць насельніцтва істотна скара-

цілася. За часы кіраваньня Лукашэнкі 
насельніцтва скарацілася на 850 тысячаў. Не 
дажываюць да пэнсіі 62%.

• Паўсюль — на вучобе, на працы — нас па-
лохаюць.

• Дзе зьніклыя апанэнты Лукашэнкі? Чаму 
трымаюць у турме Аўтуховіча? Каб баяліся 
іншыя!

• Запрашаю на Кастрычніцкую плошчу 24 
лістапада.

• Новая канцэпцыя нацыянальнай палі-
тыкі — арыентаваная на чалавека, на 
хрысьціняскія каштоўнасьці. Прабеларуская. 
Сям’я — прыярытэт. 

• Грамадзтва для веруючых і няверуючых.
• Хрысьціянскія каштоўнасьці.
• Наша праграма — замяніць усю сыстэму. 
• Пэнсіі — крыху больш за 100 даляраў. 

Нашы з вамі бацькі вымушаныя працаваць, 
каб дапамагаць нам. Падвысіць пэнсіі да 
эўрапейскага ўзроўню — проста. Перададзім 
акцыі «Беларуськалію» ў пэнсійны фонд.

• Эканоміка. Сацыяльна арыентаваная рын-
кавая. Прыклад — Нямеччына. 

• Беларусь — эўрапейская краіна, здольная 
стварыць эўрапеўскую эканоміку.

• Бізнэс. Заснаваць сваю справу можна буд-

зе цягам 1 дня. Адменім мыта на аўтамабілі, 
якія ўвозяцца з-за мяжы.

• Мы ўвядзем эканамічную канстытуцыю.
• Спыніць карупцыю можам толькі разам. 

Улада будзе не прызначацца, а абірацца. 
• Аднаўленьне рэгіянальнага самакіра-

ваньня.
• Будуць выбары на ўсіх ўзроўнях.
• Будзе рэгіянальная рэформа: не 6 аблась-

цей, а 23.
• Дапамога па доглядзе за дзіцём — на 

ўзроўні сярэдняга заробку.
• Кошты на кватэры завышаныя. Увядзем 

гіпатэку.
• Бясплатная адукацыя.
• Вернем ільготы студэнтам. Адменім сучас-

нае прыгоннае права — разьмеркаваньне.
• Вернем павагу да міліцыі. Гарантую, 

што улада ня будзе ўмешвацца ў працу 
праваахоўных ворганаў.

• За дробязь — у турмы, а хто крадзе мільёны 
— не сядзіць.

• Войска. Зборы да 3-6 месяцаў. Гэта дастат-
кова, каб навучыцца бараніць краіне.

• Будуць прыстойныя заробкі афіцэраў.
• Зьнізім цэны на візы.
• Беларуская мова і культура: нікога любіць 

мову і культуру прымушаць ня будзем.
• Заклікаю ўсіх удзельнічаць у гармадзкім 

жыцьці, ісьці ва ўладу.
• Важна ня як галасуюць, а як лічаць гала-

сы. У выбарчых камісіях — толькі прыхільнікі 
ўлады.

• Студэнтаў прымушаюць ісьці галасаваць 
датэрмінова. Давайце не аддамо падмануць 
сябе. Прыходзьце галасаваць толькі ў дзень 
выбараў.

• Толькі разам зможам спыніць 
фальсыфікацыю вынікаў выбараў.

• Народ мае права абіраць уладу. Інакш — мы 
маем права на канстытуцыйную забастоўку.

• Прыходзьце на Плошчу.

ГАЛоўнАя ПАдзея  
Выступы кандыдатаў у прамым эфіры
ВІТАЛь РыМАШЭўСКІ: “АБІРАЛІ 
ПРЭЗыДЭНТА — АБРАЛІ ЦАРА” 

АЛЕСь МІХАЛЕВІЧ: “Я НЕ ХАЧУ ўДЗЕЛьНІЧАЦь 
У СПАБоРНІЦТВЕ АБЯЦАНьНЯў КАНДыДАТАў” 

• Эканамічны рост. Умовы для малога і ся-
рэдняга бізнэсу.

• Эфэктыўная дзяржава — падзел уладаў. 
Рэформа мясцовага самакіраваньня.

• Наша эканамічная мадэль была эфэктыўна 
ў 90-х гадах і першых гадах цяперашняга ста-
годзьдзя. Цяпер — не.

• За 20 гадоў не пабудавана ніводнага буй-
нога прадпрыемства. Звышпрыбыткаў цяпер 
няма, і, думаю, іх ня будзе.

• Як стаўляюся да Мытнага зьвязу? Калі ён 
будзе эфэктыўным — буду рабіць высновы.

• Менш ідэалёгіі — больш эканомікі!
• Крэдыты, якія бралі былыя ўлады, трэба 

будзе вяртаць. Інакш да нас не прыдуць па-
тэнцыйныя інвэстары.

• Мяне не палохаюць інвэстыцыі з Расеі. Як 
і іншыя... Але шмат хто з расейскіх інвэстараў 
— беларусы, якія працуюць там. 

• Чаго чакаць вайскоўцам? Войска патрэбна. 
У сьвеце — шмат канфліктаў. Я прапаную, каб 
Беларусь была нэўтральнай дзяржавай.

• Кожны афіцэр павінен быць упэўнены, што 
пасьля сканчэньня службы атрымае дом пад 
Менскам. Служба павінна быць прэстыжнай.

• Ці патрэбная амністыя? Я не прыхільнік 
шматлікай амністыі. Большасьць сядзіць за 
злачынствы. Але шмат — за эканамічныя зла-
чынствы. Трэба зрабіць прадуманую амністыю 
за эканамічныя злачынствы.

• Я — за прыватную ўласнасьць на зямлю. 
Права ўласнасьці на зямлю павінна быць га-

рантаванае.
• Мы павінны наладжваць стратэгічнае пар-

тнэрства як з Расеяй, так і з Эўразьвязам. По-
бач — Украіна. Скандынавія важная. Добрыя 
адносіны павінныя быць як на Захадзе, так і на 
ўсходзе.

• У бліжэйшыя 10 гадоў уступленьне Беларусі 
ў Эўразьвяз — нерэальнае. Але партнэрства 
павінна стаць сур’ёзным прыярытэтам.

• Трэба зрабіць, каб жыхары Эўразьвязу 
маглі езьдзіць да нас без візаў.

• Павінная быць мадэрнізацыя ўлады.
• Я прыхільнік таго, каб прэзыдэнт мог 

абірацца на сваю пасаду 2 разы.
• Павінна быць незалежнасьць судоў. Пакуль 

яны стаяць на абароне інтарэсаў дзяржавы.
• Наконт пытаньня пра вяртаньне да пар-

лямэнцкай рэспублікі стаўлюся негатыўна. 
Павінен быць пост прэзыдэнта. Ён павінен 
ачольваць выканаўчую ўладу

• Я супраць прызнаньня Абхазіі і Паўднёвай 
Асэтыі. Межы Эўропы не павінныя перакрой-
вацца. Інакш зьявіцца шмат гарачых кропак.

• Я не абяцаю павышэньня пэнсій. Пасьля 
павышэньня — рост цэнаў, інфляцыя.

• Але калі будзе эфэктыўная эканоміка — 
дзеці будуць атрымліваць прыстойную зар-
плату.

• Барацьба з п’янствам. У асноўным прада-
юцца чарніла, бырла. Павіннна быць забарона 
на моцныя пладова-ягадныя віны. А на добрыя 
вінаградныя віны трэба адмяніць акцызы.

МІКоЛА СТАТКЕВІЧ: “МНоГІЯ СТАРШыНІ 
КАЛГАСАў ПРАЦУюЦь ЛЕПЕй, ЧыМ 
НЕКАЛІ КІРАўНІК САўГАСУ “ГАРАДЗЕЦ” 

• Інфармацыю даюць СМІ, радыё і тэлебачань-
не. Зь іх нельга нешта даведацца пра выбары і 
кандыдатаў.

• Тэлебачаньні пра іншых кандыдатаў не рас-
казвае. 

• На экранах адзін і той жа чалавек, 17 гадоў 
запар. А потым народ пытаецца: “А хто акрамя 
яго?“ Ды ў нас 2 тысячы старшыняў калгасаў, якія 
працуюць ня горш за былога кіраўніка саўгасу 
«Гарадзец».

• Выбарчыя камісіі фарміруе вэртыкаль. А кіруе 
вэртыкальлю адзін чалавек. Участковыя камісіі 
— з аднаго працоўнага калектыву, дзе ўсе на кан-
тракце.

• 5 дзён папярэдняга галасаваньня. Навошта? 
Заганяюць людзей, міліцыянтаў, вайскоўцаў, 
студэнтаў. Уначы скрыні без нагляду. А калі іх ад-
чыняюць — усе за аднаго чалавека.

• У дзень галасаваньня пры падліку галасоў 
назіральнікаў адганяюць за 10 мэтраў, яны ба-
чаць толькі філейныя часткі сябраў камісіі. Нават 
у Афрыцы — паказваюць бюлетэні ўсім.

• Захаду патрэбныя сумленныя выбары. Гатовыя 
даць вялікія сродкі — 3 млрд эўра за сумленныя 
выбары. Аказваецца, нам ня трэба. Адзін чалавек 
залез наверх і лесьціву за сабой прыбраў.

• Ня мы, народ, ажыцьцяўляем уладу. Уладу 
ажыцьцяўляе адзін чалавек, які прызначае ўсіх 
зьверху.

• Дасталася ад СССР добрая прамысловасьць. 
За 20 гадоў — ніводнага новага прадпрыемства. 
За 17 гадоў Японія, ЗША сталі самымі разьвітымі 
краінамі. А мы за 17 гадоў запазычылі паўгадавы 
ВУП.

• Пэнсіянэры. Сорамна і грэх падманваць 
старых. Яны памятаюць вайну, холад і голад, 
— і вераць тэлевізару. Але ня ведаюць, як жы-
вуць пэнсіянэры за мяжой: вандруюць у Эгіпэт, 

Гішпанію, Партугалію.
• Адукацыя стала платнай. Школьная рэформа: 

хістаньні. Чаму міністар адукацыі не пакараны, 
чаму ён дагэтуль кіруе? Прычым, кіруе штабам 
аднаго з кандыдатаў.

• Права на шчасьлівае дзяцінства маюць усе 
дзеці, а ня толькі адно дзіцё.

Што трэба зрабіць, каб зьмяніць сытуацыю? 
(Тут перайшоў на беларускую мову)

• Як уратаваць эканоміку? Малы бізнэс 
разьвіваць, а не душыць

• Трэба разьвіваць інвэстыцыйныя праекты.
• Пэнсію трэба прывязаць да заробкаў.
• Уклады. Абакралі народ — трэба вярнуць гро-

шы. Украіна вярнула. І тут трэба вярнуць.
• Павінны быць ільготы для пэнсіянэраў і дзя-

цей. 
• Патрэбныя палітычныя рэформы.
• Найперш — сумленныя выбары, каб быў нар-

мальны парлямэнт.
• Наконт геапалітычных праблем. Краіна 

невялікая — сябраваць трэба з усімі. Ня толькі з 
Расеяй. Неабходна інтэгравацца ў эўрапейскую 
прастору.

• Вось што павінен зрабіць сапраўдны прэзы-
дэнт, але ня робіць. (Зноў перайшоў па расейскую 
мову).

• Выбараў у нас няма. Выбары фальсыфікуюцца. 
Вынікі ўжо вядомыя. Навошта тады я іду на выба-
ры? Я хачу зьмяніць гэта. Нам гэта трэба зрабіць 
разам.

• Не ўдзельнічайце ў датэрміновых выбарах 
— ваш голас скрадуць. Прыходзьце галасаць у 
дзень выбараў.

• Можна стаць незалежным назіральнкам. Па-
трабуйце, каб галасы лічылі пры вас.

• Заклікаў прыйсьці на Кастрычніцкую плошчу 
24 лістапада а 18-й гадзіне.

РыГоР КАСТУСЁў: “ХТо НЯ КРАў — Той НЯ СЯДЗЕ” 
• Мяне вылучыла партыя БНФ. З 1994 года 

гэта партыя не вылучала кандыдатаў. Я іду за-
раз на выбары пад бел-чырвона-белым сьцягам. 
Паказаў фота Філарэта і распавёў пра колеры 
бел-чырвона-белага сьцяга. Мы вернем сьцяг, а 
таго, хто будзе зьняважаць яго — пакараем.

• Лукашэнка назваў сябе праваслаўным 
атэістам. Няма нічога горш за атэістаў, якія 
забівалі нашых сьвятароў.

• Нам трэба падумаць, а ці правільна мы жы-
вем. І праз выбары — добрая нагода даць ацэн-
ку ўсяму ладу нашага жыцьця.

• На першы погляд — усё ў парадку, чыста, 
будуюцца аграгарадкі, лядовыя палацы. Але 
нядаўна быў знойдзены павешаным журналіст. 
Цэны растуць — бульба ў 3 разы, сьмятана — на 
75%.

• Прычына ўсіх нашых бедаў адна — дыктату-
ра. Я іду на выбары, каб вярнуць нашу краіну да 
дэмакратыі. Мне неабыякавы лёс Бацькаўшчыны 
як бацьку трох дзяцей.

• Але найперш трэба вярнуць законнасьць.
• Заклікаю да зьнішчэньня аўтарытарызму.
• На пераходны пэрыяд будзе сфармаваны 

ўрад народнага даверу — да парлямэнцкіх 
выбараў.

• Свабода прэсы будзе абаронена дзяржавай.
• Будзе скасаваная дзяржманаполія на тэлеба-

чаньне.
• Старыя спэцслужбы будуць скасаваныя, а 

КДБ распушчана. Будуць створаны новыя спэц-
службы з прафэсіяналаў, якія сябе не заплямілі.

• Будзе мараторый на сьмяротнае пакарань-
не.

• Ня трэба палохаць чыноўнікаў люстрацыяй. 
Пераважная большасьць зь іх сумленныя людзі. 
Але Лукашэнка іх абражае

• Хто ня краў — той ня сядзе: ня бойцеся Ры-
гора Кастусёва.

• Ідэя Балтыйска-чарнаморскага калектара.
• Я працую ўсё жыцьцё на вытворчасьці. Мае 

веды практычныя.
• Беларускі народ можа жыць лепей.
• А мы жывём, як у анэкдоце пра бабулю, якая 

глядзела тэлевізар і плакала: хачу жыць у краіне, 

якую паказваюць па ТБ
• Беларусы будуць езьдзіць на новых 

іншамарках.
• Нашы праграмісты — найлепшыя ў сьвеце.
• Аўтуховіч змагаўся з карупцыяй, а зараз 

сядзіць у турме.
• Мыта на аўто не павінна павышацца, пакуль 

ня будзе сваёй вытворчасьці аўтамабіляў.
• Будзе створана агенцтва па прыватызацыі.
• Увядзеньне моцнай нацыянальнай валюты 

— талера.
• Тэрмінова неабходна спрасьціць падатковую 

сыстэму.
• Узгадаў дзяцей чыноўнікаў, якія працуюць на 

дыпляматычнай службе.
• Адукацыя павінна быць бясплатнай і пры-

стойнай.
• Трэба вярнуць ЭГУ на Беларусь.
• Беларусь павінна дасягнуць эўрапейскага 

ўзроўню разьвіцьця.
• Для гэтага трэба напружана працаваць. А бе-

ларусы ўмеюць працаваць.
• Неабходнае адраджэньне беларускай мовы.
• Патрэбная энэргетычная незалежнасьць.
• Дэмаграфічная сытуацыя выклікае жах. За 

апошнія 16 гадоў насельніцтва скарацілася 
амаль на мільён.

• Будзе рассакрэчана інфармацыя пра наступ-
ствы ўзьдзеяньня радыяцыі на насельніцтва. 
Чарнобыль працягвае забіваць беларусаў.

• Краіну завялі ў тупік. Лукашэнка больш ня 
можа кіраваць краінай.

• БНФ не гуляе па сцэнары ані Лукашэнкі, ані 
Масквы.

• Вы разгубленыя і ня верыце нікому. Уважліва 
глядзіце на ўсіх кандыдатаў: хто гаворыць на 
роднай мове, хто за нацыянальныя інтарэсы.

• Нам не патрэны ні хросны бацька 1, ні хрос-
ны бацька 2.

• Зьвяртаецца да сябраў учасковых камісій: на 
вас — вялікая адказнасьць.

• Разам мы здольныя дапагчыся лепшага 
жыцьця.

Завершыў свой выступ воклічам «Жыве Бела-
русь!» 

наклад: 290 асобнікаў. 
Выдаецца пры падтрымцы сяброў. 
Распаўсюджваецца бясплатна

зробІм выбАры сумЛеннымІ!
Рух «За Свабоду» прапануе 

актыўным грамадзянам, якім неабыя-
кавы лёс краіны, стаць назіральнікамі 
на выбарах прэзідэнта Рэспублікі Бе-
ларусь.

Стаць назіральнікам ад ПАГА 
“Рух “За Свабоду” можа кожны 
прыхільнік арганізацыі (нават, які 

не з’яўляецца яе сябрам). Дастат-
кова быць паўналетнім, даць сваю 
згоду на назіранне і прадставіць 
пэўныя асабістыя звесткі. Анкету 
на назіранне магчыма атрымаць, 
патэлефанаваўшы ў рэдакцыю. З 
валанцёрамі, якія вылучаюцца ад Руху 
“За Свабоду”, будзе праводзіцца адпа-

веднае навучанне. 
Назіральнікі змогуць прысутнічаць 

на выбарчым участку ва ўсе дні яго 
працы, назіраць за хадой галасаван-
ня,  фіксаваць парушэнні Выбарчага 
кодэксу і, па магчымасці, прадухіляць 
верагодныя махінацыі з бюлетэнямі. 
Вылучаныя паводле ўстаноўленых 

правілаў назіральнікі маюць права 
заставацца на выбарчым участку пры 
падліку галасоў і назіраць за гэтым 
працэсам, у тым ліку − бачыць на 
ўласныя вочы бюлетэні з пазнакамі.

Удзел у назіранні за выбарамі − бяс-
цэнны досвед, які дапаможа зразу-
мець сутнасць і механізмы функцыя-

навання выбарчай сістэмы ў Беларусі. 
Чым больш грамадзяне Беларусі 
будуць дасведчаныя ў асаблівасцях 
функцыянавання гэтага складанага 
дэмакратычнага інстытуту, тым ляг-
чэй і хутчэй можна будзе дамагчыся 
ягонага ўдасканалення на карысць 
усяго нашага грамадства.

Выступы кандыдатаў у прамым эфіры
АНДРЭй САНьНІКАў: ДА ЗьМЕНы 
ўЛАДы ЗАСТАЛоСЯ НЕКАЛьКІ ТыДНЯў 

• Лукашэнка ўжо прайграў. Калі стэндаў зь 
ягонымі фатаграфіямі нікога не было. У яго няма 
падтрымкі народу. Ён нават асабіста не прыйшоў 
на ўручэньне пасьведчаньня кандыдата. 

• Да зьмены ўлады засталося некалькі тыдняў. 
А пакуль краіну называюць апошняй дыктатурай 
Эўропы.

• 14 лістапада 1996 году краіна пачала скатвац-
ца ў дыктатуру — калі зьнялі Ганчара з пасады 
старшыні ЦВК. 

• Галоўная задача ЦВК з той пары, калі яго 
узначаліла Ярмошына, — фальсыфікацыя 
выбараў. Пра якія сумленныя выбары пры Ярмо-
шынай можа ісьці гаворка?

• Увосень 1996 году я сышоў у адстаўку з пасады 
намесьніка міністра замежных спраў.

• Я прафэсійны дыплямат.
• Павінен быць падзел уладаў. Усе галіны павінны 

быць незалежныя. Суд і прэса — таксама.
• Нашы падаткі быццам бы ідуць на заробкі. Але 

настаўнікі, лекары — незадаволеныя заробкамі. 
Падаткі ідуць на курорты Лукашэнкі, утрыманьне 
Бакіева.

• У бюджэце няма грошай на лячэньне хворых 
дзяцей.

• У 1996 годзе Лукашэнка страціў права на-
зывацца законна абраным прэзыдэнтам. Пакуль 
дыктатары незаконна ўтрымліваюць уладу, яны 
пераконваюць народ, што краіна квітнее. Але на-
род ня верыць яму.

• Тэма зьніклых. Памер Карпенка. Зьнік Заха-
ранка. Віктар Ганчар і Анатоль Красоўскі. Калі б 
яны засталіся жывыя, краіна была б іншай.

• Нядаўна мы зьвярнуліся да 5 пастаянных 
чальцоў ААН з просьбай расьсьледаваньня 
справаў зьніклых. Я ўдзячны прэзыдэнту РФ 
Мядзьведзеву за падтрымку.

• Народ наш запалоханы. Трымаюць кан-
трактнай сыстэмай, пагрозамі звальненьняў, 
высяленьняў з інтэрнатаў.

• Нельга галасаваць датэрмінова — галасы 
скрадуць.

• Беларусь стала вялікай пацёмкінскай вёскай.
• Маёй сям’і ня раз пагражалі. Абшуквалі нават 

дзіцячую калыску.
• Загінуў мой сябра Алег Бябенін, улады не 

расьсьледуюць справу.
• Мая каманда кажа: хопіць баяцца.
• Мы звычайная эўрапейская краіна. У 1991 год-

зе сталі незалежнымі, у 1996 — страцілі свабоду.

• Усе краіны супраціўляліся. Вугоршчына ў 
1956, Чэхаславаччына ў 1968-м. Беларусь таксама 
змагаецца. Беларускі народ цярплівы толькі да 
пэўнага часу. Менавіта ў Беларусі быў створаны 
самы моцны партызанскі рух.

• Нас называюць апазыцыяй. Але ня мы апазы-
цыя, а той, хто жыве ў Драздах за высокім плотам.

• Галоўнай задачай лічу паляпшэньне жыцьця 
людзей. Праз 7 гадоў мы павінны дасягнуць леп-
шага жыцьця.

• Першы указ, які я падпішу — пра скасаваньне 
кантрактнай сыстэмы.

• Павінны быць моцныя прафсаюзы. Цяпер яны 
— інструмэнт кантролю.

• Прыбяром з школных праграм ідэалёгію.
• Пэнсіянэры павінны жыць годна.
• Служба ў арміі стане сапраўднай школай для 

сапраўдных мужчын.
• Павінна быць зьнятая забарона з Чарнобыль-

скай праблемы.
• Інвалідам, чарнобыльцам мусяць быць верну-

тыя льготы.
• Прадпрымальнікам — будзе адменены указ 

№760.
• Нашы прадукты сельскай гаспадаркі павінны 

выходзіць на эўрапейскія рынкі.
• Павінен быць рост, рух наперад. Словы замож-

насьць і ўласнасьць павінны стаць нармальнымі.
• Мне сорамна за хамства Лукашэнкі, які зьне-

важае падначаленых. (Узгадаў Машэрава і Колю ў 
генэральскай форме).

• Узгадаў выпадак з трагедыяй пад Смаленскам, 
калі не была абвешчана жалоба. Яшчэ больш со-
рамна за Пінскую трагедыю.

• Беларусь будзе рухацца ў Эўропу. 
• Сёньня партнэры дыктатара — Іран і Вэнэсуэ-

ла. 
• У краіне шмат эканамістаў-прафэсіяналаў.
• У мяне ўжо ёсьць сьпіс будучага ўраду, ёсьць 

праграма трансфармацыі эканомікі, падрыхтава-
ная разам з эканамістам Злотнікавым.

• Калі Лукашэнка цудам ўтрымаецца ва ўладзе, 
цэны на нафту стануць непад’ёмнымі, крэдыты не 
дадуць.

• Зьвярнуўся да бізнэсоўцаў, дзяржаўных слу-
жачых: прафэсіяналы будуць патрэбныя і новай 
уладзе, але цяпер трэба зрабіць свой выбар.

• Запрасіў народ на плошчу 19 сьнежня, дзе бу-
дуць самыя лепшыя мужчыны і самыя прыгожыя 
жанчыны.

УЛАДЗІМЕР НЯКЛЯЕў: З ПАЭТА ПРЭЗыДЭНТ 
НЯ ГоРШы ЗА ДыРЭКТАРА САўГАСУ 

• Слухаць. Аналізаваць. Рабіць высновы. Пры-
маць рашэньні.

• З паэта можа паўстаць прэзыдэнт ня горшы, 
чым з старшыні калгасу. Узгадаў пры гэтым Вац-
лава Гавэла.

• Тры прынцыпы ў сваім жыцьці я спавядаў: 
прыстойнасьць, здаровы сэнс, павага да людзей. 

• Распавёў пра кампанію “Напішы прэзыдэнту“ 
з паштоўкамі, якія актывісты распаўсюдзілі пра 
ўсёй краіне. Паштоўкі не прынялі ў адміністрацыі. 
Нікому не адказалі.

• Правялі кампанію па прысваеньні вуліцы імя 
Быкава. Сабралі больш за 100 тысяч — і атрымалі 
паўсюль “дулю“.

• Яшчэ адна дэталь, якая характырызуе пры-
стойнасьць і павагу да людзей. Раз на 5 год Лу-
кашэнка праводзіць Усебеларускі народны сход. 
Я таксама хацеў туды трапіць. Сабраў 27 тысяч 
подпісаў. Не патрапіў — на маім шляху ўстала ўся 
прэзыдэнцкая вэртыкаль, АМАП, міліцыя. На гэты 
сход патрапіў мой сябар, дэпутат Давыдзька, яко-

га не выбіралі, а запрасілі. 
• Таму я запрашаю на вакзал 6 сьнежня на вак-

зал — мы там правядзем сход.
• Яны сядзяць, як мышы пад венікам, — на схо-

дах. А калі хтосьці асьмеліцца нешта запярэчыць 
— сядзь! І сядае, і рады, што на сваё месца, а не 
ў турму.

• Мяне таксама арыштоўвалі — маскі-шоў 
ўварваліся ў офіс, усё канфіскавалі.

• Літаральна ўчора Лукашэнка заявіў, што я 
атрымліваю расейскія грошы. У яго няма доказаў. 
А ў мяне — ёсьць. Усе гады свайго прэзыдэнцтва 
Лукашэнка клянчыў грошы ў Расеі. Як толькі яна 
перастала даваць — пасварыўся з Расеяй.

• Няма здаровага сэнсу ў абвастрэньні стасункаў 
з Расеяй. Трэба сябраваць з Эўразьвязам, але не 
за кошт сваркі з Расеяй.

• Прачытаў верш: “Стаю на асфальце, у лыжы 
абуты…“ Стаяць у лыжах на асфальце — гэта і 
ёсьць стабільнасьць? Ды яшчэ зь міліцэйскімі 
палкамі?

• Чаму ў мяне столькі прэтэнзій да Лукашэнкі? 
Яго дзеяньні пачынаюць наносіць эканамічную 
шкоду краіне.

• Перайшоў да праграмы. Сяло трэба вывесьці 
з уласнасьці дзяржавы. Павінны зьявіцца гаспада-
ры, сельскагаспадарчыя мэнэджэры. 

• А ён шантажыруе начальнікаў: “Як у цябе пра-
галасуюць, тое і атрымаеш — крэдыты, рэсурсы“.

• Тое самае і ў гарадах — людзі павязаныя 
кантрактамі.

• Наша сельская гаспадарка, калі яе не прыгня-
таць, можа вырабляць столькі!

• Мы зможам выплачваць мацярынскі капітал. 
На дзіця, на яго рост, адзеньне, адукацыю.

• Мы не забудзем пра дзяцей вайны. 
• Пэнсіі будуць павышацца, прывязвацца да 

заробкаў.
• Грошы не ў прэзыдэнта. Грошы — дзяржаўныя. 

Ня ён нас корміць і апранае, а мы яго.
• Другая крыніца атрыманьня грошай — у 

сярэднім і дробным бізнэсе.
• Трэцяя крыніца — тое, што называецца 

лідэрскай эканомікай. Трэба вывесьці прадпры-
емствы з-пад дзяржаўнага кантролю. 

• Усе эканамічныя праблемы ўпіраюцца ў 

палітычныя.
• Ня будзе вяртаньня да дыктатуры. Усё будзе 

добра. Вам хто толькі не абяцаў гэта. Паверце 
свайму паэту. Але калі я вам не буду падабацца — 
я за ўладу чапляцца ня буду.

• Уявіце такую карціну: Новы год. Вы 
прагаласавалі за новага прэзыдэнта — Уладзімера 
Някляева. Я вас віншую з Новым годам. А недзе 
каля елкі сядзіць каля тэлевізара Лукашэнка з 
сынам. А я дзякую яму, што ён захаваў незалеж-
насьць, сацыяльныя гарантыі... І дзякую, што ён 
не пайшоў на фальсіфікацыю выбараў. Уявілі 
карціну? І што здарылася? Нічога… Доўжыцца 
жыцьцё.  Але пакуль яшчэ ня Новы год. Наперад-
зе выбары. 

• Не хадзіце на датэрміновыя выбары. Нічога ня 
бойцеся. 

• І яшчэ адно запрашэньне: 19 сьнежня а 20-й 
гадзіне прыходзьце на плошчу сьвяткаваць нашу 
з вамі перамогу.

• А 6-й вечара 6 сьнежня — Прывакзальная 
плошча. Мы разам, мы пераможам“

• Чытае верш “Я прыйшоў, каб вы перамаглі…“. 
На гэтым выступ скончыўся. 

ЯРАСЛАў РАМАНЧУК: Я МАю ДАКЛАДНАЕ 
ўЯўЛЕНьНЕ, ЯК МУСІЦь РАЗьВІВАЦЦА КРАІНА 

• Я маю дакладнае ўяўленьне, як мусіць 
разьвівацца краіна. 

• 7 гадоў я парушаў працоўны кодэкс, працуючы 
на малаказаводзе ў дзяцінстве. З тых грошай купіў 
сабе ровар. 

• У пошуку эканамічных рэцэптаў трэба ісьці ад 
жыцьця.

• Працаўнікі ў нас шмат зарабляюць, на-
чальства яшчэ больш, але справядлівасьці ў 
размеркаваньні прыбыткаў няма. 

• Мы, пямяркоўныя, але з другога боку гэта ня 
вельмі добра. Калі ўвесь сьвет разьвіваецца хут-
ка, а мы не — кепска. Сьвет робіць два крокі, а мы 
адзін.

• Калі вы замест «Жыгулёў» купляеце «Фоль-
сксваген», хоць і 5-гадовы, гэта абнаўленьне.

• Беларусь вартая ісьці разам зь лідэрамі сусь-
ветнай эканомікі.

• Наша нацыянальная ідэя: пабудуем новае, за-
хаваем лепшае.

• Мы прапануем захаваць чалавечы капітал: 
людзі — гэта ўсё.

• Людзі бягуць з краіны, дзе іх ня цэняць. 
• БАТЭ — гэта прыклад таго, як людзі дасягаюць 

посьпеху безь дзяржаўнага пляну. Бо гэта людзі, 
якія ведаюць, што такое чалавечы капітал. Тое са-
мае і беларускія баскетбалісткі.

• Але ёсьць і людзі, якія хаваюцца за таблічкамі 
у бюракратычных калідорах. Ад іх памылак мы ўсе 
цярпім.

• Другі наш патэнцыял — нашы дарогі. Іх 
прыбіраюць нават лепш, чым ў Эўропе. Але 
выкарыстоўваем мы іх кепска. Бясьпека на на-
шых дарогах дрэнная, і ў выніку мы губляем 
транзіцераў. Канфіскацыя — біч нашай краіны. 
Штогод мы губляем каля 1 мільярда даляраў.

• Беларусь — як залаты склад, які даўно ніхто 
не адкрываў. 

• Вялізная праблема — няма прыдарожнага 
сэрвісу, бо жорсткія бюракратычныя перашкоды. 
Кіпу папер трэба сабраць, каб адкрыць прыда-
рожную кавярню. Адна прадпрымальніца казала: 
два гады адкрывала кавярню і цяпер у яе няма 
дня без кантралёра, пажарнікаў, міліцыянтаў, 
якія хочуць, каб іх бясплатна кармілі. Тое самае 
зь зямлёй ля трасы: уладальнікі кавярні ў 60 км ад 
Магілёва не змаглі пачаставаць гасьцей кавай, бо 
ім зь Менску не прыслалі цэнаў!

• Нашы мытнікі — як салаўі-разбойнікі. Уся 
краіна — краіна салаўёў-разбойнікаў. Вялікія 
начальнікі бяруць шмат, малыя — меней. 

• Вадаёмы і лясы — таксама наш велізарны па-
тэнцыял. Сам я адпачываю летам толькі ў Беларусі. 

Але вакол азёр няма інфраструктуры.
• 6 гадоў прайшло ад прыняцьця праграмаў 

па нарачанскіх азёрах — нічога ня зроблена. 
ААН абвясьціла ваду самым галоўным рэсур-
сам. Мы самыя багатыя па вадзе, але ніяк яе не 
выкарыстоўваем.

• Зямля — тое самае. У Жлобіне мне жанчына 
сказала, што на зямлі мусіць быць гаспадар. Гэта 
сутнасьць маёй праграмы. 

• Паказаў дзьве бульбіны — адну зь Беларусі — 
другую з Марока. З Марока — удвая таньней. Гэта 
паказвае, наколькі эфэктыўна мы выкарыстоўваем 
зямлю. Грошы, якія мы ўкладаем у зямлю, разы-
ходзяцца па кішэнях чыноўнікаў.

• Ці ўсё найлепшае ў нас дзецям? Чаму кож-
ны другі малады чалавек хоча зьехаць з краіны? 
Чаму вучні мусяць плаціць за падручнікі? У Ма-
скве нічога не плацяць! Навошта забіралі ў дзяцей 
ільготы на транспарт? Не магу зразмець. Дзеці му-
сяць езьдзіць на транспарце бясплатна.

• Колькі грошай мы гробім на праеты 
новабудоўляў? Мільярды замарожаныя!

• 100-150 эўра трэба плаціць ня толькі на дзіця, 
але і маці, бо адкуль ёй узяць даход? 

• Трэба вярнуць пэнсіянэрам ільготы на транс-
парт.

• Гэта памылка, што пэнсіі плаціць Лукашэнка. Ён 
іх не зарабляў. Любы ўрад мусіць плаціць пэнсіі. 

• Ці могуць нашы пэнсіянэры адпачыць на на-
шых базах адпачынку і санаторыях? Не. Там усё 
занята замежнікамі, асабліва летам. Вось рэаль-
ная сацыяльная палітыка сёньня. Яна падманвае: 
абяцае адно, а дае другое.

• Дэпутаты атрымліваюць пэнсію 1000 даляраў, 
а звычайны чалавек гарбаціўся ўсё жыцьцё, а 
атрымлівае 150 даляраў. Дзе справядлівасьць? 
Няма справядлівасьці!

• Мае дзяды назьбіралі цяжкай працай грошы і 
набылі зямлю, але прыйшла Савецкая ўлада і ўсе 
адабрала. Мае бацькі зьбіралі грошы, якія зьніклі 
з распадам СССР. Мы ня мусім кожны раз пачы-
наць з нуля.

• Мы не бунтары, мы за сумленны дыялёг 
бізнесу з урадам.

• Падчас наступнага выступу раскажу, што трэ-
ба зрабіць для эканамічнага развіцьця. 

• Трэба выпусьціь палітвязьняў.
• Трэба вызваліць прэсу.
• Кожны беларус мусіць свабодна выбіраць.

Аляксандар Лукашэнка правам выступу па 
тэлебачаньні а 19:30 не скарыстаўся.


